
					ഈ താളിൽ തെറ്റുതിരുത്തൽ വായന നടന്നിരിക്കുന്നു
തലശ്ശേരി രേഖകൾ 639

നിന്റെ എജമാനൻ ആയ ഹെഗ്ഗട അവർക്ക കൊടക രാജാവ കൊടുക്കുന്ന കൽപ്പന
 പൊലെ കെട്ടുനടക്കണമെന്ന കൽപ്പിച്ചു ഹെഗ്ഗട അവർക്ക നമ്മുടെ വശത്തിൽ ആക്കീട്ട
 ഉണ്ടായിരുന്നുവെല്ലൊ. അതിന്റെശെഷം ചൊരത്തിന്റെ താഴ തുളുരാജ്യത്തെക്ക
 പൊയി നമ്മുടെ ആളുകളെ ഒന്നിച്ച നിങ്ങളുംകൂടി നിങ്ങളക്കൊണ്ട കുടുംപൊലെ
 ശത്രുജനങ്ങള ദുഃഖിപ്പിച്ചി എതാൻ കവർച്ച വെണ്ടാസനം ഇന്നെവരെക്കും നടന്നുവന്നു
 വെല്ലൊ. ഇപ്പൊൾ ഇങ്കിരിയസ്സ സർക്കാരിൽനിന്ന ഠീപ്പുവിനെ കൊന്നതുകൊണ്ട
 ഠിപ്പുവിന ചെർന്നിരുന്ന രാജ്യങ്ങൾ ഒക്കെയും ഇങ്കിരിയസ്സ സർക്കാരിൽ ആകയും
 ചെയ്തു. അതുകൊണ്ട എനിമെൽ നാട്ടിൽ കവർച്ച വെണ്ടാസനം ഉണ്ടാക്കരുതെന്ന
 കപ്പിത്താൻ മൊഹിനി സായ്പു അവർകൾ നിന്റെ എജമാനരക്ക ഒരു കത്ത
 എഴുതിയിരിക്കുന്നു. ഈക്കത്തെ നമ്മുടെ ചാവടിക്കാര കൊടകരെ കയ്യിൽ കൊടുത്തയച്ചി
രിക്കുന്നു. ഇപ്പൊൾ ചാവടിക്കാര കൊണ്ടുവന്നിരിക്കുന്ന കപ്പിത്താൻ മൊഹിനീസായ്പ
 അവന്റെ കത്ത ഇന്ന മുതൽ അഞ്ചാം ദിവസത്തിൽ നിന്റെ പക്കൽ എത്തുകെയും
 ചെയ്യും. ഈക്കത്തെ വന്ന എത്തുന്നതിന്റെ എടയിൽ ഇന്ന മുതൽ ആറു ദിവസത്തിൽ
 നിങ്ങളും നമ്മുടെ ആളും കൂടി പ്രവൃത്തിച്ചതും ആയെല്ലൊ. ഈക്കത്ത എത്തിയതിന്റെ
 ശെഷം എതെങ്കിലും നാട്ടിൽ നാനാവിധം അതിക്രമം വെണ്ടാസനം ചെയ്താൽ
 ശബ്ദദൊഷം വരുമെല്ലൊ. ഈ വിവരം നിന്റെ എജമാനരായ ഹെഗ്ഗിട അവർക്ക
 നല്ലവണ്ണം അറിയിച്ചി. ഇപ്പ്രകാരം നടന്നാൽ വളര ഉത്തമം ആകുന്ന എന്ന അറിഞ്ഞിരിക്ക
 ണമെന്നുള്ള കല്പനപ്രകാരം വൈശാഖശുദ്ധ സപ്തമിയിൽ മായിമാസം 14 നു
 എഴുതിയതിന്റെ പെർപ്പ 975 മത ധനുമാസം 30 നു ഇങ്കിരെസ്സകൊല്ലം 1800 മത ജനവരി
 മാസം 11 നു പെർപ്പാക്കിയത.

1605 മത വിട്ടലത്തെ നരസിംഹരാജാവ അവർക്ക മൊഹനീസായ്പ അവർ സലാം.
 എന്നാൽ നിങ്ങളക്ക വർത്തമാനം അറിഞ്ഞിരിക്കെയും വെണം. കൊംപിഞ്ഞി ഇങ്കിരിയസ്സ
 സറക്കാർ പാളിയം യുദ്ധം ചെയ്ത ശ്രീരങ്ങപട്ടണം കൊട്ട പിടിക്കയും ചെയ്തു. ഠീപ്പു
 സുൽത്താൻ അന്നതന്നെ മരിക്കെയും ചെയ്തു. അദെഹത്തിന്റെ അയിശ്മചര്യം ഒക്കെയും
 ഇങ്കിരിയസ്സ സർക്കാർ സ്വാധീനം ആകയും ചെയ്തു. ഇത്ത്രനാളും ഠീപ്പുസുൽത്താന്റെ
 വശത്തിൽ ഇരിക്കുന്ന രാജ്യം ഒക്കെയും ഈ ദിവസം ഇങ്കിരിയസ്സ സർക്കാർ വശം
 ആകയും ചെയ്തു, അതുകൊണ്ട ഇങ്കിരിയസ്സു പാളിയത്തിൽ വലിയെ സറദാർ ജനരാൾ
 സായ്പ അവന്റെ കല്പന വന്നിരിക്കുന്ന നാട നാലദിക്കിലും ഉണ്ടാകുന്ന നാനവിധങ്ങൾ
 വർച്ചവെണ്ടാസനം വിരൊധിക്കയും വെണം. നിങ്ങളമുനെ മനസ്റ്റൊടുകൂടഇങ്കിരിയസ്സ
 സർക്കാർക്ക സഹായത്തിനായി വന്നിരിക്കുന്ന എന്ന നമുക്ക നല്ലവണ്ണം മനസ്സിൽ ഉണ്ട.
 നിങ്ങളക്കും അറിഞ്ഞിരിക്കണം. മഹാരാജശ്രീ ജനറാൾ ഹാരീസ്സ സായ്പു അവർക
 ളെയും ജനറാൾ ഇഷ്ടറൊർ സായ്പു അവർകളെയും കല്പന വന്നിരിക്കുന്നു. എന്തെ
ന്നാൽ യുദ്ധത്തിന്റെ കയി-വിരൊധിക്കയും വെണമെന്നും ഇതല്ലാതെ എനിമെൽനിങ്ങള
 നാനാവിധം ഉണ്ടാക്കുകയില്ലാ എന്നും നമുക്ക നിശ്ചയം ഉണ്ട എന്നുള്ള വിവരങ്ങൾ
 നിങ്ങളെ മനസ്സിൽ വരുത്തി ഇവിട നിന്ന വെണ്ടുന്നതിന എഴുതി അയക്കുവാ റാകെയും
 വെണം. എന്നാൽ സിദ്ധാർത്തീ സംവത്സരത്തെ വൈശാഖ ശുദ്ധ എകാദെശിക്ക 1799
 മത മായുമാസം 15 നു എഴുതിയതിന്റെ പെർപ്പ 975 മത ധനുമാസം 30 നു ഇങ്കിരെസ്സ
കൊല്ലം 1800 മത ജനവരിമാസം 11 നു പെർപ്പാക്കിയ്തത. 

1606 മത ബഹുമാനപ്പെട്ട വടക്കെ അധികാരി രാജശ്രീ ഇഷ്ടിവിൻ സായ്പ അവർകൾക്ക
 വിട്ടലത്ത രവിവർമ്മനരസിംഹ രാജാവ സലാം. സിദ്ധാർത്തീസംവത്സരമാർഗ്ഗശിരഞ്ഞെബാള
 ചതുർദെശി വരെക്ക ദെശെമ്പ്ര 25 നു വരെക്ക നാം ക്ഷമത്തിൽ ഇരിക്കുന്നു. താങ്കളുടെ

		 ഈ താൾ അവസാനം തിരുത്തപ്പെട്ടത്: 05:08, 19 ഡിസംബർ 2018.

